
(La séance publique est ouverte a 14.01 heures.)

1. Ouverture de la séance publique

M. Fernand Etgen, Président | Ech maachen d'Sitzung
op.

2.7892 - Projet de loi portant modifi-
cation :

1° de la loi communale modifiée du 13 décem-
bre 1988 ;

2° de la loi modifiée du 10 juillet 2011 portant
organisation de I'Institut national de la statis-
tique et des études économiques et modifiant la
loi modifiée du 22 juin 1963 fixant le régime des
traitements des fonctionnaires de I'Etat ;

3° de la loi modifiée du 19 juin 2013 relative a
I'identification des personnes physiques

Den éischte Punkt vum Ordre du jour vun haut de
Métten ass de Projet de loi 7892 iwwert d'Verréckele
vum Datum vun de Gemengewalen. D'Riedezdit ass
nom Basismodell festgeluecht. An ech ginn d'Wuert
un d’Madamm Rapportrice, déi honorabel Madamm
Simone Asselborn-Bintz. Madamm Asselborn-Bintz,
Dir hutt d'Wuert.

Rapport de la Commission des Affaires intérieures et
de I'Egalité entre les femmes et les hommes

Mme Simone Asselborn-Bintz (LSAP), rapportrice |
Merci, Har President. Kolleeginnen a Kolleegen, ech
mengen, ech brauch hei an désem Haus kengem
iwwert d'Wichtegkeet vu Walen ze schwadtzen, dass
dést Recht - well ech schwdtzen émmer ganz gdre
léiwer vu Recht wéi vu Flicht, obschonn et eng Flicht
ass — d'Basis ass vun all Demokratie.

Well et gétt nach émmer Ldnner, déi keng frai Walen
hunn, a wou d'Bierger keng Méiglechkeeten hunn,
demokratesch ofzestémmen, wie si representéiere
soll. An dat ass net akzeptabel! Grad dofir sinn ech
frou, dass mir hei zu Létzebuerg wielen dierfen an
och musse goen. A grad dofir ass et wichteg, dass och
all Ménsch vun déser Flicht Gebrauch mécht a wiele
geet.

D'ndchst Joer hu mer dann e sougenannt Super-
waljoer. Zwou Wale falen openeen: d'Gemengewalen
an d'Chamberwalen. Dass dést net zesummen op
deem selwechten Dag kann organiséiert ginn, dat liicht
jo och jiddwerengem an.

Dése Projet de loi 7892, deen ech elo d'Chance hunn,
Tech ze presentéieren, gesdit e puer Annerungen um
Gemengegesetz vir.

De Projet de loi gouf den 30. September 2021 vun
der Inneministesch Taina Bofferding deposéiert. Mir
kruten de Projet an der Kommissioun den 9. Juni
presentéiert, an an dar Reunioun selwer hu mer och
den Avis vum Staatsrot vum 22. Mderz analyséiert,
deen dann awer och just e puer punktuell Remarken
zum Projet gemaach huet. Ech gouf an ddr selwechter
Sitzung och Rapportrice genannt, a mir hunn de Rap-
port unanime ugeholl.

Et gétt proposéiert, e puer Annerungen um Gemenge-
gesetz virzehuelen, déi der Tatsaach da Rechnung
droen, dass d'Gemengewalen d'ndchst Joer wéinst
den Nationalwalen am Oktober virgezu ginn. Iwwer e
groussherzoglecht Reglement gouf den Datum op den
11. Juni 2023 festgeluecht.

De Projet de loi gesdit och vir, dass an Zukunft
d'Zuel vun de Conseilleren, Conseilleren a Schaffen
a Schaffinnen an all Gemeng net méi op Basis vun
der Volkszdhlung arrétéiert gétt, mee dass een dofir

d'Informatiounen aus dem Registre national des per-
sonnes physiques benotzt. Vu dass dése Register per-
manent a jour gehale gétt, ass dee méi realitéitsno
wéi d'Volkszdhlung, déi u sech némmen all zéng Joer
gemaach gétt.

An der Konsequenz ginn dann elo dréi Gesetzer ofge-
annert: d'Gemengegesetz, d'Gesetz iwwert de Statec
an d'Gesetz iwwert d'Identifikatioun vu physesche
Persounen.

Dés Modifikatioune betreffen den Datum, op deem
d'Zuel vun de Conseilleren a Conseilleren a Schaffen
a Schaffinne pro Gemeng festgehale gétt, d’'Dauer
vun hirem Mandat an den Zditpunkt no de Walen, ab
deem dat neit Mandat ufankt.

Wann d'Walen am Oktober stattfannen, kann dee
scheedende Gemengerot jo net iwwert den 31. Dezem-
ber eraus am Amt bleiwen. Dés Dispositioun gétt
dann elo esou ugepasst, dass hiert Mandat spéitstens
dee leschten Dag vum zweete Mount no de Walen op
en Enn geet. Dat heescht, fir d'Walen am Juni d'ndchst
Joer wér dat dann deemno den 31. August.

Den Datum, op deem d'Zuel vun de Conseilleren a
Conseilleren a Schdffen a Schéffinne pro Gemeng
festgehale gétt, bleift den 31. Dezember, wa Gemenge-
walen am Oktober sinn, gétt awer op den 30. Septem-
ber virverluecht fir d'Walen, déi elo am Juni sinn.

D'Mandatsdauer vu sechs Joer gétt dann och net
onbedéngt gerechent op den 1. Januar no de Walen,
mee ab dem éischten Dag vum drétte Mount no de
Walen, wat dann eeben am Fall vun de Walen am Juni
d’'ndchst Joer den 1. September war.

Wéi den ofgednnerten Artikel 5bis virgesdit, bleift dann
eeben de scheedende Gemengerot awer am Amt, bis
den neie Buergermeeschter a Schafferot nominéiert an
assermentéiert sinn an deen neie Gemengerot agesat
ass.

Eng weider Annerung betréfft, wéi gesot, d'Volkszih-
lung. Och wann dés net méi ausschlaggeebend ass fir
d'Festleeg vun der Zuel vun de Gewielten, esou gétt
se dach awer an Zukunft och an Zesummenaarbecht
téschent de Gemengen an dem Statec duerchgefouert.
D'Modalitéite vun der Zesummenaarbecht ginn iwwer
Réglement grand-ducal festgeluecht. Well d'Referen-
zen op d'Volkszdhlung an den aktuellen Artikele 4 a
5Ster vum Gemengegesetz ewechfalen, mussen d'Refe-
renzen op den Artikel 5ter am Gesetz iwwert de Regis-
tre pour personnes physiques och erausgeholl ginn.

Har President, mir haten zu désem Projet de loi eng Rei
Avisen erakritt, zum engen natierlech dee vum Staats-
rot, deen de Projet jo generell guttgeheescht huet a
just e puer Remarken an eng Propos gemaach huet,
déi d’Kommissioun dann awer och ugeholl huet.

E weideren Avis hat de Syvicol eis eraginn. Och désen
Avis ass generell positiv, ofgesi vun e puer Proposen
a Froen. Eng Fro huet d’Zesummenaarbecht téschent
dem Statec an de Gemenge bei der Volkszahlung be-
traff. Hei war d'Demande u sech, dass all Fraisen an
deem Kontext vum Staat solle gedroe ginn.

Eng aner Fro huet sech op d’Mandatsdauer bezunn
a mat den Auswierkungen op d'Walen 2029 beschaf-
tegt, well fir de Syvicol d'Zesummespill vun deene
modifizéierten Artikele 5bis a 5quater net esou kloer
war. Effektiv mussen déi zwou Dispositiounen zesum-
me gekuckt ginn. Vu dass laut dem Artikel 186 vum
Walgesetz d'Gemengewalen den zweete Sonnden
am Oktober stattfannen, ausser dann eeben, wann
d’'Landeswalen an d'Gemengewalen zesummefalen,
wderten d'Gemengeréit, déi d'ndchst Joer gewielt
ginn, bis no de Walen am Oktober 2029 am Amt blei-
wen. Hiert Mandat geet da spéitstens den 31. Dezem-
ber 2029 op en Enn.

D'Chambre des Fonctionnaires et Employés publics
hat den 8. November en Avis ofginn, huet awer och do
keng besonnesch Remarken zum Projet de loi gehat.

De 4. Mderz huet dann nach déi national Dateschutz-
kommissioun en Avis eragereecht an d’CNPD hat u
sech virun allem Froe gestallt iwwert d’Aart a Weis,
wéi d'Donnéeén téschent dem Statec an de Gemen-
gen ausgetosch ginn. Besonnesch wat d'Roll vun de
Gemengen am Kader vun der Volkszdhlung ugeet,
hatt d'CNPD léiwer gesinn, wann dés Modalitéiten an
engem Gesetz an net iwwer Reglement grand-ducal
festgeluecht gi waren.

Har President, dést war et u sech schonn, ech war
scho bal um Enn vu mengem Bericht. Et ass e klengt
Gesetz, wat awer, mengen ech, eng Auswierkung
huet op d'ndchst Joer. Déi weider Detailer kénnt Der
natierlech am schréftleche Rapport noliesen.

Am Numm vun der LSAP wéilt ech Iech natierlech
soen, dass mer dése Projet de loi selbstverstandlech
matstémmen. An ech wénschen och elo scho jiddwer-
engem, dee sech dann d’'ndchst Joer bei egal wat fir
enge Walen zur Wal stellt, bonne Chance a vill Erfol-
leg. An Iech soen ech Merci fir d’'Nolauschteren.

Plusieurs voix | Trés bien!

M. Fernand Etgen, Président | Merci villmools der
Madamm Rapportrice Simone Asselborn-Bintz.

An als éischte Riedner ass den honorabelen Hér
Georges Mischo agedroen. Hdr Mischo, Dir hutt
d'Wuert.

Discussion générale

M. Georges Mischo (CSV) | Hér President, léif Kol-
leeginnen a Kolleegen, mir sttmmen haut iwwert den
Text vum Projet de loi 7892 of, fir verschidden Adap-
tatiounen an drdi Gesetzer virzehuelen, an dat en vue
vun de Gemengewalen 2023.

Ech soen am Ufank vu menger Ried der Deputéierter
Simone Asselborn-Bintz Merci fir hire schréftlechen a
méndleche Rapport.

Et geet bei désem Projet drém, fir d'Gesetzer ze adap-
téieren, well d'Gemengewale bekanntlecherweis
schonn den 11. Juni 2023 stattfannen an net am Ok-
tober, esou wéi dat eigentlech geplangt war a wéi
dat am Fong geholl och bei deene leschte Gemenge-
walen de Fall war. Dofir mussen eng Partie Disposi-
tiounen ugepasst ginn, fir dass déi Walen och ouni
juristesch Onsécherheeten, Onkloerheeten an esou
weider kénnen ofgehale ginn.

Weiderhi soll an Zukunft eng aner Basis un Donnéeé
genotzt ginn, fir d'Unzuel u Schaffen a Membere vum
Gemengerot ze determinéieren. Et sollen net méi
d'Chifferen aus dem Recensement sinn, mee déi aus
dem Registre national des personnes physiques, well
dés méi aktuell sinn.

Mat béiden Annerunge si mir als CSV eigentlech aver-
stanen, an och an den Avise goufen et dozou just e
puer marginal Kritikpunkten.

Wat allerdéngs de Prinzipp vum Verréckele vum
Datum vun de Gemengewalen ugeet, bleiwe mir
bei der Positioun, déi mai Fraktiounskolleeg Claude
Wiseler schonn a senger Ried zum Projet de loi 7095
zum Walgesetz de 6. Dezember 2017 zum Ausdrock
bruecht huet.

Mir hunn eis deemools beim Gesamtprojet enthalen,
waren awer géint d'Verréckele vun de Gemenge-
walen an haten dofir och e Vote séparé ugefrot.

De Claude Wiseler huet fir eis Positioun verschidde
Grénn opgezielt, déi fir eis och haut nach géllen.
Mir waren a si virun allem net dermat d'accord,
dass d'Mandatsperiod vun de Gemengeréit, ob se

zu Beetebuerg, zu Bartreng, zu Mamer oder zu Esch
sinn ..., dass d’Mandatsperiod vun deene Gemenge-
réit, déi fir sechs Joer gewielt sinn, vum Legislateur
einfach verkierzt gétt respektiv ginn ass.

Mir fannen, dass dat vis-a-vis vun alle gewieltene
Gemengeresponsabelen net fair ass, zemools well si
et jo net am Viraus woussten. Mir waren deemools
derfir, fir béid Walen am Joer 2023 op engem Dag ze
organiséieren a stattfannen ze loossen.

Har President, 1éif Kolleeginnen a Kolleegen, mir sinn
eis natierlech bewosst, dass mir dat elo net méi ver-
hénnere kénnen, an d'Walen definitiv den 11. Juni
2023 stattfanne wderten. Deementspriechend hu mir
de leschte Samschden op eisem Kongress och schonn
eis Walcampagne fir 2023 lancéiert. Mir bleiwen haut
awer mat eiser Positioun an der Kontinuitéit vun den
Aussoe vun 2017.

Och wann et fir eis, wéi gesot, an der Suite vun der
Upassung vum Datum logesch a richteg ass, fir dés
Upassunge vun de Gesetzer virzehuelen, si mir nach
émmer net mam Point de départ vun désen Adapta-
tiounen d'accord, an dofir stémmt d'CSV-Fraktioun
och géint dése Projet.

Ech soen Iech Merci fir d'Opmierksamkeet.
Plusieurs voix | Trés bien!

M. Fernand Etgen, Président | Merci villmools, Har
Mischo. An den ndchsten ageschriwwene Riedner
ass den honorabelen Hér Claude Lamberty. Har
Lamberty, Dir hutt d'Wuert.

M. Claude Lamberty (DP) | Villmools merci, Har
President. Als Eischt och emol e grousse Merci un
d'Rapportrice, meng Quasi-Banknopesch, d'Madamm
Simone Asselborn-Bintz, fir hire gudde schréftlechen
a méndleche Rapport.

Ech bleiwen hei stoen, well ech wéll et ganz kuerz
maachen. De Rapport war wierklech esou gutt, dass
mer einfach némme kénnen den Ok fir dat dote ginn.
D'Gesetzer si jo ganz oft derfir do, fir d’Saache méi
einfach ze maachen, méi kloer ze maachen. An ech
mengen, hei si mer an esou engem Fall, wou mer am
Superwaljoer, wou mer elo gldich wderten dra sinn,
ganz sécher wéssen, wat op eis duerkénnt.

Ech mengen, et gi Saache verbessert, et gi Saachen
ergdnzt, et gi Saache méi kloer gemaach an notam-
ment dee Punkt vum Registre national des personnes
physiques, dass dee geholl gétt als Referenz, dat,
mengen ech, ass eppes, wat d'Saach definitiv verein-
facht an definitiv méi kloer mécht.

Dat gesot, ginn ech nach eng Kéier den Accord vun
der DP-Fraktioun a soe Merci.

Une voix | Trés bien!

M. Fernand Etgen, Président | Merci villmools, Har
Lamberty. An da wier et um honorabelen Hdr Marc
Hansen. Har Hansen, Dir hutt d'Wuert.

M. Marc Hansen (déi gréng) | Merci, Har President.
Ausléiser vun désem Projet de loi sinn déi virgezunne
Wale vun Oktober 2013, déi mat sech bruecht hunn,
datt déi nofollgend Chamberwalen net méi am Fréi-
joer, mee am Hierscht stattfannen. Och wann et reng
mathematesch just all 30 Joer virkénnt, datt mer e Su-
perwaljoer mat Gemengen- a Chamberwalen hunn,
war kloer, datt désen Zenario 2023 géif antrieden.
Duerfir ass och schonn direkt an der leschter Legis-
laturperiod eng Gesetzesdnnerung gemaach ginn,
fir déi ndchst Gemengewale kénnen am Fréijoer 2023
virzezéien, also vun den Nationalwalen, déi d'ndchst
Joer am Hierscht sinn, ze trennen.

Dés Trennung
Gemengewale

respektiv dést Virzéie vun de
gouf deemno schonn duerch

d'Walgesetzannerung, déi Niklosdag 2017 hei an der
Chamber gestémmt ginn ass, erméiglecht, an den of-
fiziellen Datum ass schonn am Dezember 2021 iwwer
Reglement grand-ducal op den 11. Juni 2023 festge-
luecht ginn.

Allerdéngs waren am Gesetz vun 2017 nach net all
Detailer dozou gekldert. Mam Projet de loi vun haut
de Métteg suerge mer elo fir déi néideg lescht Upas-
sungen, fir juristesch Lacunnen an Inkohdrenzen ze
evitéieren an d’Kohdrenz vun de Walreegelen a Wal-
prozeduren ze garantéieren.

Et ass schonn e puermol erwddnt ginn: E weideren
zentrale Punkt vun désem Projet betréfft déi statis-
tesch Grondlag, fir d'Mandatsberechnung respektiv
fir déi offiziell Zuel vun de Gemengeréit a Schafferéit
festzeleeén, déi et an all Gemeng ze besetze géllt.

Vill Leit wéssen zwar, datt dAwunnerzuel vun de Ge-
mengen eng Roll bei der Gréisst vum Gemengerot spillt
an och a puncto Majorz- a Proporzsystem. Mee Detailer,
wéi d'Reegel, datt Gemengen énner 10.000 Awunner 2
Schéffen zegutt hunn, mee déi méi grouss téscht 3 a 6,
oder datt d'Gemengen ab 10.000 Awunner net méi just
13, mee 15 Sétz am Gemengerot musse besetzen, an
déi iwwer 15.000 Awunner 17 Sétz an esou weider, sinn
net émmer bekannt.

Et ass also wichteg, datt dés Populatiounszuele fir
d'Wal esou akurat an esou aktuell wéi méiglech sinn
an der Realitéit um Terrain gerecht ginn. Do gétt sech
elo op de Registre national des personnes physiques
an net méi op d'Volkszahlung baséiert.

déi gréng begréissen dést, well d'Donnéeén domad-
der méi prezis, méi aktuell a mat manner Opwand ze
kréie sinn - eng sénnvoll Simplification administra-
tive.

Mat désem Projet hake mer kuerz gesot e puer wich-
teg, awer éischter technesch Punkten am Bezuch op
d'Walen of. Duerfir fannen ech et wichteg, de Mét-
ten och drop hinzeweisen, datt dése Projet de loi net
deen eenzegen ass, deen Annerungen en vue vun
de Gemengewalen 2023 an och doriwwer eraus mat
sech wdert bréngen.

Sou ldit jo bei de Kolleege vun der Institutiounskom-
missioun nach dee méi politesche Projet de loi, mat
deem den Delai fir d’Aschreiwung op d'Wielerléschte
vun den net Létzebuerger Wieler bei de Gemenge-
walen ém en décke Mount, 32 Deeg, soll verkierzt
ginn an och déi bisheereg Residenzklausel vu fénnef
Joer fir d'Gemengewal opgehuewe gétt. Domadder
wderte weesentlech méi Matbiergerinnen a Matbier-
ger um lokalen Niveau kénnen um kommunalpoli-
tesche Liewen deelhuelen, wat enger ldngerfristeger
Fuerderung vun dar grénger Partei entsprécht.

Ofschléissend wéilt ech der Rapportrice, der Madamm
Simone Asselborn-Bintz, nach Merci soe fir hiren de-
tailléierte schréftlechen a méndleche Rapport a ginn
och den Accord vun der grénger Fraktioun zu désem
Projet de loi. Merci.

Plusieurs voix | Trés bien!

M. Fernand Etgen, Président | Merci villmools, Har
Marc Hansen. An ech ginn d'Wuert weider un den ho-
norabelen Har Jeff Engelen.

M. Jeff Engelen (ADR) | Merci, Hér President. Ech
weéll fir unzefinken der Rapportrice, der Madamm
Simone Asselborn-Bintz, en hderzleche Merci soe fir
dése schréftlechen a méndleche Rapport. Ech mengen,
et ass alles gesot. An ech mengen, et ass och elo vun
alle Sdite beliicht ginn, de Pro an de Kontra.

An ech ginn domadder den Accord vun der ADR zu
désem Gesetzesprojet. Merci.

M. Fernand Etgen, Président | Merci villmools, Har
Engelen. An da wier et elo un dér honorabeler Ma-
damm Myriam Cecchetti.

Mme Myriam Cecchetti (déi Lénk) | Jo, och vu
menger Sdit der Rapportrice e grousse Merci fir den
exzellente schréftlechen a méndleche Rapport. Mir
ginn och eis Zoustémmung zu désem.

An et ass wierklech schued, datt mer haut net och
nach kénnen dat Gesetz vun der Residenzklausel
vu fénnef Joer, déi aboléiert gétt, matstémmen. Dat
wier genial gewiescht, wa mer déi zwee Gesetzer an
engem Dag hétte kénne stémmen. Mee dat wdert jo
hoffentlech geschwénn um Roéle sinn, an da si mer
wierklech frou, fir dat och kénnen ze stémmen.

Mereci!

M. Fernand Etgen, Président | Merci, Madamm
Cecchetti. An da wier et um honorabelen Har Marc
Goergen.

M. Marc Goergen (Piraten) | Merci der Madamm
Simone Asselborn-Bintz fir dee gudde schréftlechen a
méndleche Rapport. Och mir Piraten sinn averstanen,
well et muss ee bedenken, dass mer elo zwee Datumen
hunn. Dat staerkt och nach eng Kéier d'Demokratie hei
am Land, well ee seng Programme ka vill besser dem
Bierger verméttelen. Et schwatzt ee vill méi iwwert
d'Theemen, wéi wa mer Chamber- a Gemengewalen
zesummen hatten. Dat heescht, et ass och nach e Plus
un Demokratie, dee mer doduerjer kréien.

Bon, déi sechs Méint, dat kann ee gesinn. Déi eng,
déi wélle méi laang op hirem Poste bleiwen. Ech freeé
mech drop, dass ech ka sechs Méint éischter bei mir
an der Gemeng wielen.

Merci.

M. Fernand Etgen, Président | Merci villmools, Har
Goergen.

D'Regierung huet d'Wuert, d'Madamm Inneminis-
tesch Taina Bofferding.

Prise de position du Gouvernement

Mme Taina Bofferding, Ministre de I'Intérieur | Jo,
merci, Har President. Ech mengen, ech brauch net
weider op d'Modifikatiounen anzegoen. D'Rappor-
trice huet dat esou ausféierlech gemaach, an och
d'Riedner duerno hunn nach eng Kéier d'Wichtegkeet
ervirgestrach. Virun allem ass et gutt, dass mer hei
elo fir Kloerheet suergen.

Ech muss soen, ech fannen et och schued, dass mer
net hei unanime sinn. Och wann et e klenge Projet
ass, esou mengen ech, wdr dat awer och vun der
Symbolik hier gutt gewiescht, well un déi Diskussioun
kann ech mech net méi esou erénneren, dass mer déi
an der Kommissioun haten. Mee bon, ech huelen et
dann eeben hei zur Kenntnis.

Wat vldicht nach interessant ass, wa mer elo schonn
doriwwer schwdtzen, well ech weess, dass scho ganz
vill Gemengen elo froen, well dann an Zukunft, fir
d'Gréisst vun de Gemengeréit ze fixéieren, mer eis
jo net méi op d'Basis vun der Volkszahlung beruffen,
mee mer jo dann den RNPP huelen. Hei wderte mer
&m den 30. September dés Donnéeé kucken a wder-
ten dann dee Moment och d’Reglement huelen an
de Gemenge matdeelen, dass se wéssen, wéi vill Leit
dann an Zukunft an deene jeeweilege Gemengeréit
ze bestémme sinn.

Voila, dést gesot, nach eng Kéier trotzdeem merci fir
dee Support, deen do ass. An och ech hoffen, dass
mer geschwénn dann deen zweeten Deel, eeben
d'Ophiewe vun der Residenzklausel, kénnen hei ...,
also dass dat hei ka vun Iech gestémmt ginn. Ech
mengen, dat alles ass am Zeeche vun der Staerkung

vun der Demokratie. Dann hoffe mer natierlech alle-
guerten, dass vill Leit sech d'ndchst Joer mellen, déi
gewéllt sinn, eeben eng Verantwortung an der Politik
an hirer Gemeng ze iwwerhuelen.

An dann, wann Der erlaabt, vldicht eng kleng Re-
mark nach dozou. Ech gesinn hei och de Syvicolspre-
sident. Mir ware kierzlech zesummen, wou mer eis
iwwerluecht hunn: Maja, wa mer gdre wéllen nach
Leit motivéieren, an d'Lokalpolitik ze goen, hu mer
wélles, dést Joer esou eng Aart Porte ouverte ze orga-
niséieren, wat dann am Endeffekt bei eis eng Porte
vun der Semaine gétt, wou mer en Appell wderten
un d'Gemenge maachen, sech deem unzeschléis-
sen an de Leit ze weisen, wéi interessant a wéi flott
eeben e Mandat an der Lokalpolitik ass, dass se net
némmen eng Kéier de Gemengerot vu banne gesinn,
de Sall oder just de Biiro vum Buergermeeschter, vun
der Buergermeeschtesch, mee dass se och esou nach
kénnen direkt de Kontakt hunn.

A wie weess, vldicht kréie mer jo nach e puer Leit iw-
werzeegt a vldicht nach méi Jonker an och méi Fraen.
Ech mengen, dat géif och eise Gemenge guttdoen.

Mereci!

M. Fernand Etgen, Président | Merci villmools Ma-
damm Inneministesch. D'Diskussioun ass elo ofge-
schloss.

Mir kommen elo zur Ofstémmung iwwert de Projet
de loi 7892. Den Text steet am Document parlemen-
taire 7892°.

Vote sur I'ensemble du projet de loi 7892 et dispense
du second vote constitutionnel

D'Ofstémme fankt un. Mir kommen elo zu de Votes
par procuration. De Vott ass ofgeschloss.

An de Projet de loi 7892 ass mat 38 Jo-Stémme géint
21 Nee-Stémmen ugeholl.

Résultat définitif aprés redressement : le projet de loi
7892 est adopté par 39 voix pour et 21 voix contre.

Ont voté oui : MM. Guy Arendt, André Bauler, Gilles Baum,
Mme Simone Beissel, MM. Frank Colabianchi, Fernand
Etgen, Gusty Graas, Max Hahn, Mme Carole Hartmann,
MM. Pim Knaff, Claude Lamberty et Mme Lydlie Polfer ;

Mme Simone Asselborn-Bintz, M. Dan Biancalana,
Mmes Tess Burton, Francine Closener, MM. Yves Cruchten,
Mars Di Bartolomeo, Mme Cécile Hemmen, M. Dan
Kersch, Mme Lydia Mutsch et M. Carlo Weber ;

Mme Semiray Ahmedova, M. Frangois Benoy, Mmes Djuna
Bernard, Stéphanie Empain, Chantal Gary (par Mme Josée
Lorsché), M. Marc Hansen, Mme Josée Lorsché, M. Charles
Margue (par Mme Djuna Bernard) et Mme Jessie Thill ;

MM. Jeff Engelen, Fernand Kartheiser, Fred Keup et Roy
Reding (par M. Fernand Kartheiser) ;

MM. Sven Clement et Marc Goergen ;
Mmes Myriam Cecchetti et Nathalie Oberweis.

Ont voté non : Mmes Diane Adehm, Nancy Arendt épouse
Kemp, MM. Emile Eicher, Félix Eischen, Paul Galles (par
M. Laurent Mosar), Léon Gloden (par M. Max
Hengel), Jean-Marie Halsdorf, Mme Martine Hansen,
MM. Max Hengel, Aly Kaes, Marc Lies, Georges Mischo,
Mme Octavie Modert (par Mme Nancy Arendt épouse
Kemp), M. Laurent Mosar, Mme Viviane Reding,
MM. Gilles Roth, Jean-Paul Schaaf (par Mme Martine
Hansen), Marc Spautz, Serge Wilmes, Claude Wiseler et
Michel Wolter (par M. Georges Mischo).

Ech hat vergiess ze soen, datt ee virun engem Vott
sech op sengem Poste muss aloggen, fir kénne mat
ofzestémmen. An ech hu gemierkt, datt dat ee Feeler
vu mir war, datt ech allkéiers émmer erém déi ver-
schidden Deputéierten dorobber muss hiweisen.

(Brouhaha et hilarité)

M. Mars Di Bartolomeo (LSAP) | Hdr President, dat
gétt eng Zwouminuttestrof.

M. Fernand Etgen, Président | Absolutt! Jo.
Une voix | Har President, ech sinn och am Fall.

M. Fernand Etgen, Président | Jo, jo! Mir hunn dat
alles enregistréiert.

Freet d'Chamber d'Dispens vum zweete Vote constitu-
tionnel?

(Assentiment)
Et ass also esou decidéiert.

3. Question élargie n° 148 de M. Gilles
Roth au sujet de I'imposition des plus-
values réalisées lors de la vente d’un bien
immobilier

Mir kommen elo zur erweiderter Fro Nummer 148
vum Har Gilles Roth iwwert d'Besteierung vun der
Plus-value beim Verkaf vun Immobilien. Den Auteur
huet fénnef Minutten Zait, fir seng Fro virzedroen, an
der Regierung stinn zéng Minutten zou. Har Roth, Dir
hutt d'Wuert.

M. Gilles Roth (CSV) | Merci, Har President. Ech wéilt
soen, dass mer als CSV der Meenung sinn, dass ee
virun allem déi breet Méttelschicht, déi eigentlech
bei all Kris de Bockel muss duerhalen, reegelméisseg
steierlech entlaaschte sollt. Dat ass fir eis eng Fro vu
Steiergerechtegkeet.

D'Fro vu Steiergerechtegkeet spillt sech awer och op
anere Felder of, sou zum Beispill bei der Besteierung
vun der Plus-value bei der Verdusserung vun enger
Immobilie.

Ech hunn dat schonns méi oft op déser Triblin gesot
a fir d'lescht bei dem Stabilitéitspakt: Et kann eigent-
lech net sinn, dass eng Persoun sech op Kdschte vun
der Allgemengheet eng géllen Nues verdéngt an net
den néidege Retour op finanziellem Plang der Allge-
mengheet derfir zréckgétt!

Et ass net novollzéibar, dass wann ech eng Plus-value
maache vun 100.000 oder 200.000 Euro, wann ech
zum Beispill en Appartement, wat ech hunn, no zwee
Joer erém verkafen an ech net - wéi eigentlech nor-
mal op mdi Loun - da praktesch 40 % Steieren drop
bezuelen, mee némmen d’'Hallschent, 20 %.

Am Sénn vun der sozialer Gerechtegkeet pladéiere
mir derfir, dass een némme méi soll an de Genoss
vun der reduzéierter Plus-value-Steier vun 20 % kom-
men, wann een eng Wunneng méi wéi fénnef Joer
am Besétz huet. An dat ass fir eis eng Moossnam, fir
géint Spekulatioun virzegoen.

Dat gesot, ass et awer fir eis och gradesou onver-
standlech - an dat ass eigentlech de Kar vu menger
Fro -, dass ee beim Verkaf vun enger aler Immobilie,
déi een zum Beispill geierft huet, praktesch awer vum
Staat bei d'Lisett gelooss gétt.

Ech erkldare mech: Ech ierwen en Haus aus de 60er-Jo-
ren - loosse mer soen: 1960 gebaut ginn. De geschaten
deemolege Wdert vum Haus ldit do bei ronn - loosse
mer soen — 500.000 Létzebuerger Frang. Emgerechent
sinn dat 12.500 Euro. Haut ass dat Haus - ech soen elo,
fir et ronn ze maachen - ronn 600.000 Euro wdert. Dat
heescht, 48-mol méi wéi 1960. Dat ass eng Waertstei-
gerung vu 4.800 %!

Elo ass et awer esou, dass wann ech dat Haus ver-
kafen - wat jo u sech eng gutt Saach ass, well do-
mat gétt jo och weider Logement geschaaft -, da
ginn ech op ddr Plus-value besteiert an do besteet e

Korrekturmechanismus, e sougenannte ,coefficient
de réévaluation”. Dése Koeffizient dréit awer null der
reeller Prdisentwécklung op dem Immobiliemarché
Rechnung. Gekuckt gétt dem Gesetz no d’Entwéck-
lung vum Indice des prix a la consommation, dat
heescht, den normale Verbraucherindex.

Vun 1960 bis elo huet sech den Index vu ronn 131
op iwwer 900 gesteigert. Dat ass also eng Versiwefa-
chung. Awer op ddr anerer Sdit ass et eng Veraachta-
véierzegfachung vun dem Wdert vun der Immobilie.
Do entsteet deemno iwwert d’Joren en zolidd On-
gldichgewiicht, dat oft fir déi Leit, déi betraff sinn,
absolutt net novollzéibar ass.

De Mechanismus vun de Koeffizienter gouf fir de pre-
zise Fall vun der Plus-value-Besteierung 1978 an eis
Steiergesetzgeebung ageschriwwen, iwwregens vum
kierzlech verstuerwenen deemolege Finanzminister
Jacques Poos.

Meng Froen un d'Finanzministesch sinn der véier: Wéi
bewdert d'Madamm Finanzministesch den aktuelle
Reevaluatiounsmechanismus, deen also zu enger
Diskrepanz féiert zwéschent der - ech soen emol -
48-moleger Waertsteigerung, déi et reell ass, an der
némmen 7-moleger Reevaluatioun, déi d'Gesetz vir-
gesdit, wat dann natierlech zu grousse Plus-valuen an
och zu grousse Steierbelaaschtunge vun de Leit féiert?
Ass eng Adaptatioun all zwee Joer un d'Verbraucher-
préisevolutioun nach émmer ugemooss? Gedenkt
d'Madamm Finanzministesch, op désem Punkt noze-
besseren? A wéi steet d'Regierung zu engem Eropsetze
vum Delai vun aktuell zwee op fénnef Joer, fir vum
Demi-taux global bei der Plus-value-Besteierung kén-
nen ze profitéieren?

Ech soen Iech Merci.
Une voix | Trés bien!

M. Fernand Etgen, Président | Merci villmools, Har
Roth. D'Regierung huet d'Wuert, d'Madamm Finanz-
ministesch Yuriko Backes.

Mme Yuriko Backes, Ministre des Finances | Dir
Dammen an Dir Haren Deputéiert, villmools merci
un den Deputéierte Roth fir dés Fro. Et ass eng relativ
technesch Matiere, déi een eventuell och hétt kénne
fir d'éischte Kéier an enger Kommissioun vldicht
abordéieren. Ech sinn natierlech och ganz frou, dat
an deem heite Kontext ze abordéieren. Mir wderten
an engem Mount eng gréisser Diskussioun hunn am
Kader vum Steierdebat. Dat ass vldicht eng vun deene
Saachen, op déi een iwwert déi ndchst Wochen a
Méint och kann zréckkommen.

Dir hutt et gesot: De Legislateur huet am Joer 1978
eng Adaptatioun virgeholl, fir dass een déi monetar
Plus-value, déi duerch d'Inflatioun generéiert ginn
ass, net versteiere muss. D'Iddi vum Legislateur war
also, dass de Steierzueler némmen op der reeller,
also der inflatiounsberengegter Plus-value soll be-
steiert ginn.

D’Koeffizienter sinn all zwee Joer am Kader vum Bud-
getsgesetz aktualiséiert ginn, fir effektiv der Infla-
tioun Rechnung ze droen. D'Regierung Juncker wéi
och méi Predecesseur, déi hunn dee System och wei-
dergefouert, fir all zwee Joer eng Adaptatioun virze-
huelen.

Firwat all zwee Joer? Bon, ech mengen, mat der
déiwer Inflatioun iwwert déi lescht Joren war do ni
wierklech e Besoin, fir dat méi oft ze maachen. Ech
mengen, dat ass och en Theema. Vu dass haut d'In-
flatioun och esou ass, wéi se ass, a mer net wéssen,
a wéi eng Richtung d’Evolution geet, mee wou mer
et eis awer kénne virstellen, kéint een natierlech och
driwwer nodenken, ob et sénnvoll war, dat vldicht
méi reegelméisseg ze maachen an enger Situatioun



